
Apakah kegunaan Biotase Chewable 

Tablet   

Biotase Chewable Tablet digunakan 

untuk membantu melegakan masalah 

penghadaman dan perut seperti kembung 

perut, sendawa, ketidakselesaan perut 

atau terlampau kenyang. 

 

 

Bagaimana Biotase Chewable Tablet 

berfungsi  

Biotase Chewable Tablet mengandungi 

tiga enzim pencernaan (biodiastase, lipase 

dan newlase) yang membantu tubuh anda 

memecahkan karbohidrat, lemak dan 

protein dengan lebih berkesan. Dengan 

meningkatkan proses pencernaan secara 

keseluruhan, ia membantu melegakan 

masalah penghadaman, kembung perut, 

angin, sendawa dan rasa kenyang selepas 

makan. 

 

 

Sebelum menggunakan Biotase 

Chewable Tablet 

- Bila tidak boleh menggunakan  

Jangan ambil ubat ini jika: 

• anda mempunyai alahan terhadap 

biodiastase, lipase, newlase atau 

mana-mana bahan lain yang 

terkandung dalam ubat ini 

(disenaraikan dalam Maklumat 

lanjut).  

 

- Sebelum menggunakannya 

Dapatkan nasihat doktor atau ahli 

farmasi sebelum menggunakan Biotase 

Chewable Tablet jika anda mempunyai 

sebarang masalah kesihatan lain. 

 

Mengandung dan menyusukan anak  

  

Dapatkan nasihat doktor atau ahli 

farmasi jika anda mengandung, 

merancang untuk mengandung atau 

sedang menyusukan anak sebelum 

menggunakan sebarang ubat. 

 

- Jika mengambil ubat-ubat lain 

Beritahu doktor jika anda mengambil 

sebarang ubat lain, termasuk ubat yang 

dibeli tanpa preskripsi dari farmasi, 

pasar raya, atau kedai makanan 

kesihatan. 

 

 

Cara menggunakan Biotase Chewable 

Tablet 

Ikut arahan doktor atau ahli farmasi anda 

dengan teliti. Ia mungkin berbeza dari 

maklumat di dalam risalah ini. Jika anda 

tidak memahami arahan pada label ubat 

anda, sila rujuk kepada doktor atau ahli 

farmasi. 

 

- Berapa banyak harus digunakan 

Untuk dewasa dan kanak-kanak 

berumur lebih dari 12 tahun: 2 hingga 3 

tablet dikunyah tiga kali sehari selepas 

makan. 

 

- Bila perlu digunakan 

Ambil tiga kali sehari, selepas makan. 

 

- Berapa lama perlu digunakan 

Ambil ubat ini mengikut tempoh masa 

yang ditetapkan oleh doktor anda.  

 

- Jika anda terlupa menggunakan 

Ambil dos yang tertinggal sebaik sahaja 

anda teringat. Jika mendekati masa 

pengambilan dos yang kedua, jangan 

mengambil dos yang berganda untuk 

menggantikan dos yang terlupa, kecuali 

dinasihati oleh doktor. Jangan 

mengambil dua dos pada masa yang 

sama. 

 

- Jika menggunakannya secara 

berlebihan (terlebih dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

Penggunaan ubat ini secara berlebihan 

mungkin menyebabkan kesan najis cair 

atau cirit-birit, tetapi ia tidak akan 

memberi kesan serius kepada bahagian 

tubuh yang lain. 

 

 

Semasa menggunakan Biotase 

Chewable Tablet 

- Perkara yang perlu dilakukan 

Ambil ubat ini mengikut arahan doktor 

anda. 

 

Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Biotase Chewable 

Tablet. 

 

Beritahu doktor anda dengan segera 

jika anda menjadi hamil semasa 

menggunakan ubat ini. 

 

- Perkara yang tidak boleh dilakukan 

Jangan mula menggunakan sebarang 

ubat baharu tanpa berbincang dengan 

doktor atau ahli farmasi anda. 

 

Jangan berikan Biotase Chewable 

Tablet kepada sesiapa, walaupun 

mereka mempunyai simptom atau 

keadaan yang sama dengan anda. 

 

- Perkara yang perlu diberi perhatian 

Jika anda mengalami sebarang tindak 

balas alahan, hentikan penggunaan ubat 

ini dan dapatkan rawatan yang sesuai.  

 

 

Kesan-kesan sampingan 

Seperti ubat-ubatan lain, Biotase 

Chewable Tablet boleh menyebabkan 

kesan sampingan, walaupun bukan semua 

orang akan mengalaminya. 

 

Kesan sampingan yang mungkin berlaku 

adalah loya, kekejangan perut, dan/atau 

cirit-birit di kalangan pesakit, 

terutamanya apabila diambil dalam dos 

yang tinggi. 

 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

Risalah Maklumat Ubat untuk Pengguna (RiMUP) 

Anda boleh melaporkan sebarang kesan 

sampingan atau kesan advers ubat kepada 

Pusat Pemantauan Kesan Adverse Ubat 

Kebangsaan melalui laman web 

npra.gov.my [Consumers→ Reporting 

Side Effects to Medicines (ConSERF) or 

Vaccines (AEFI)]. 

 

 

Cara penyimpanan dan pelupusan  

Biotase Chewable Tablet 

- Penyimpanan 

Jauhi semua ubat daripada kanak-

kanak. 

 

Simpan di bawah suhu 30ºC, elakkan 

daripada terdedah kepada cahaya dan 

kelembapan. 

 

- Pelupusan 

Biotase Chewable Tablet perlu 

dilupuskan apabila doktor atau ahli 

farmasi menyuruh anda berhenti 

mengambil ubat ini atau ubat ini telah 

luput tarikh. 

 

Ubat-ubatan tidak harus dilupuskan 

melalui air buangan atau sisa isi rumah. 

Sila rujuk kepada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

 

 

Maklumat lanjut 

- Rupa dan warna produk 

Tablet berbentuk bulat dengan berwarna 

kelabu coklat 

 

- Bahan-bahan kandungan 

- Bahan aktif 

• Biodiastase 

• Lipase 

• Newlase 

- Bahan tidak aktif 

• Potato Starch 

• Lactose 

• Carboxymethylcellulose Calcium 

• Calcium carbonate 

• Magnesium Trisilicate 

• Mannitol 

• Magnesium Aluminometasilicate 

• Hydroxypropylcellulose 

• Talc 

• Sodium Saccharin 

• Magnesium Stearate 

• Milk Flavour Powder 

• Coconut Flavour 

 

- Nombor MAL   

 

MAL19992594X 

 

 

Pengilang dan Pemegang Pendaftaran 

Produk 

 

Y. S. P. Industries (M) Sdn. Bhd. 

Lot 3, 5, 7, 12 & 14, Jalan P/7, Section 13, 

Kawasan Perindustrian Bandar Baru 

Bangi, 43000 Kajang, Selangor, Malaysia 

 

Tarikh kemas kini RiMUP 

20/11/2025 

 

Nombor Siri 

NPRA(R4/1)171125/00075 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


